
POKOT  —  “The  Two  Roads”

ORTUN  ODENY

KULA  OR
Otino  Kitorecha  rutogh  nyopo  Kor  nyo  tomonye  kepecha,  ketepecha  
lo,  kupetoi  or  ne.  Kurutonecha  akurostoi  konyicha  nyoman,  aku  otino  
kakusuwecha  lo  kumitecha  ara  Putindon  kewoghokishonecha  Keyoroi  ara  
man.
	 Osis  lakau  ani  ngonyi  Kumito  rutogh  ompo  Ngunyinete  akepetoi  wolo  
misopon  nyopo  kokai,  nyo-mewonyotnye  and  kusurpono  otino  kakitacha  
soromu  rutoghtoncha.  Ayo  wei  Ing’utonyinya  wolo  lwetoi?

PUKU  NYO  NDOGHOGWECH
Tororot  ng’o  Kishonjintanyi  ng’o  chomnyenyi,  kikonech  Puku  nyo  ndog-
howech.  Pipilia  nyoporwech  ompo  lopoyun  or  nyowetoi  yim.  Ngalecheta  
ku,  Kirote  Pipilia  (Tumwoi  119:105)  Ngolionteng’u  ku  Lopoyun  nyopo  
keliechan,  aku  kitomowon  nyopo  arenyan.

OR  NYOPORO
Mitoni  Pich  cho  chang  aranete  (Matayo  7:13).  Oluturo  oweruno  kukat  



nyo  Marich,  ompo  wolo  Porookukat  aku  wow  or  nyo  wetoi  takwit  Kin-
yarat,  aku  chang  chopetoi  aranoni.  Chang  Pich  cho  kinuch  konyin  +en-
gutcha  amoyongocha,  lo  kumito  kepete  or  nyopo  kipotot  ngo  Kinyarat.  
(Ngotunyo  14:12).  Mi  or  nyo  tenate  ompo  konyi  chi,  wolo  soromunyi  
kicho  ara  meghat.  (2  Korinto  4:4).  Oringwa  (chureriengwa)  Tororot  po  
ngunyinete  (Onyot)  kigh  kinonut  ko  kwa  kukoro  tomeghan.

NUKISUN
Ompo  aranu  tung’eto  Pich  nikisun  po  ng’oku.  (Rumi  3:23).  Kikwigh  
chane  lakau  ngoku  akurortochu  ororio  Tororot,  Mokimukechanye  tokewu-
ny  ngoku  nyonikuny  ompo  tau  Tororot.  (1  Samwel  16:7).  Echotion  
(Tororot)  Merosutonye  le  Ptangengmot  nyo  rosoi  chi  sany,  wolo  rosoi  
Tororot  Mukulogh  ori.  Kikurotu  nukisuntin  Potowekwa.  Metiokonenyinye  
ompo  Nguku  walak  ngo  walak  (hata  nyole  ako∆ga)  ompo  kinoghchin  
tong’u  kegh.  Toroi  nukisun  kunukisitu  tia  otino  ielend  enyi  owetoi  tagh.  
(Rumi  6:23).

KIRIAL
Kirial  (kutomonye  kutul)  lenye  kirwoko  Tororot.  (Eprania  9:27).  Meghoi  
chi  kuny’ul  akong’a  akwoto  kakuma,  kukaluku  kirwoko  Tororot.  (Ngangata  
Yoana  20:11,12,15).  Nyini  kemucho-asuwan  ngacharu  Paitagh  nyo  wow,  
akurel,  ngo  nyinte  nyo  topo  parakunyi,  asuwan  meghon,  Pich  cho  echon,  
ngo  cho  Mungech,  Ghionchegho  tau  ngacharu  Paitagh  keyat  Pukun,  
keyat  Puku  anga  nyopo  Sopon,  otolapai  kerwoku  meghon  chai.  Kurupata  
kegh  ngo  ng’al  cho  kikusurchu  pukunechini…  akwoto  mi  chi  ang’a  tukul  
nyo  mo  surchunye  chi  Puku  Sopon,  Kewirchini  nyinte  nanam  po  Ma.

MA
Ompo  wolo  po  Man  Tororot  akutulil,  Kulenyona  nyu  mi  sitot  nhyopo  
ngoku.  Mwowecha  ngolionto  Tororot  la  mito-ma-pa  kokai  ngo  kokai,  
ompo  chane  cho  mokonyutoi  cha  Tororot.  Mwowecha  Pipilia  (Pilipi  3:19).  
Soromungwa  kiurata,  ompowolo  tororotungwa  Muyengwa.  Nisonchegho  
chane  arasingwa  nonoy  kinonutkokwa  tipo  ngunyinu.  Wolo  Tororot  kupo  
chomnyogh  (2  Petoro  3:9).  Mochomonye  chi  ang’a  tukul  kupot,  wolo  
lakau  kunyoru  kotogh  i  Tororot  ompo  kishonjin  tanyi  ngo  chomnyeny  i  
kikwigh  nyinde  or,  nyo  churishegho  chane  cho  Moroi  nyínte  ompo  Man  
(Man  Man)  Ayo,  wei  Imorenyinya  aranete  po  Sopon?

ARA  SOPON
Le  otino  mokimukonye  toketiach  kegh,  achane  kungetuno  ngoku,  Anda  
Sitot  nyopo  Man,  ompo  Paraku  ngokicho,  kikwipkech  Tororot  Echotion  
(Yoana  3:16).  Ompowolo  kicham  Tororot  nguny  nyoman  tokukonu  werinyi  
nyole  akong’a,  tomepot  chi  anga  tukul  nyo  ghonoí  nyinte,  wolo  tokusuch  
sopon  po  kokai.
	 Papo,  Tororot  nhyopo  yim,  kiyonu  werinyi  nyole  akong’a,  Echotion  
Yeso  Kristo,  kungetuno  yim  takwitu  nguny.  Kimong’isho  le  Ptang’engmot,  
wolo  Megh  nye  ngoku  nhyoní-kuny.  Kiwesto  wop  Lachim  akwigh  cho  
karamach,  kisop  cho  chiriote,  akusop  Pípo  Somewo  kogh,  akuyon  oy,  
akulostochu  chemwokiyis  ngokikwa,  akunet  pich  paraku  Tororot.
	 Wolo  kugh  nyopo  kinyiut  ompo  acha  kumeghenyi,  akumulta  kison  



kachi  cho  tuliloch,  ompo  Paraku  ngokicha.  Kipokochu  nyinte  chewokiyis  
kureto  nyinte,  akumuny  nyínte  Sitit  tokuyindoy  Kison  Portanyi  lachim,  
akuloku  nyinte  Tenda  katoo  Mot,  Sorom  kuportochu  nyinte  kimurtowon  
(kuparta)  akuwudo  nyinte  ompo  ngwonun  nyoman  (1  Petoro  2:24).  Kip  
Yeso  ngokicha  ompo  kimurtowon  “Kima  ompo  aní  ngo  nyi.”

KITUTUNOTO  YESO
Kitopo  Yeso  osis  somok  Purum,  akututu  nyinte  ompo  Meghon.  Kiwesto,  
akung’alan  ngo  kinetankachi.  Ortino  kiwonyo  osiswo  chole  tomonut  ang-
wan,  kupus  nyinde  kwegh  yim  akutopo  Eu  Tororot  nyopo  tagh.  (Rumi  
8:34).  Echotion  nyo  Satate  ak-kitutu  ompo  Meghon  Lowur,  aku  sowecha  
nyinte.  (Matayo  28:18).  Kikekonanun  (Yeso)  Yetun  ompo  Yím  ngo  ng’uny  
kumukul.  (Eprania  7:25).  Mukoi  (Yeso)  Kusoru  Lakau  chane  cho  ghonoi  
Tororot  ompo  nyinte  ompo  wolo  satate  kokai  ngo  kokai  atokusoghchu  
chane.

YIM
Yim  ku  ka  Tororot  wolo  mi  nyinte  ngo  ororyenyi.  Kimwa  Yeso  Kristo  
ompo  (Yoana  14:2,3)  Owetan  otekwokwa  kau,  otomucho  amlan  amtokwa,  
atokuwolno  omítan,  omitekwa  tukul.
	 Koro  tongonjin  nyoman,  Mwoghoi  (Ngangata  Yoana  21:4,  22:5).  Así-
soni  Mísoi  nyínte  lokekwa  lapaí  ompo  konyikwa,  aku  mominye  meghat  
napo  ngat,  anta  nyarul,  anta  lok,  anta  kichur  anga  tukul,  ompo  wolo  
kikuwer  ngala  walak  Lachim.  Napo  Mominye  nang’atu  ompo  wolo  Konu  
Echotion  lopoyun.  Kor  nyo  tutil.  (Ngangata  Yoana  21:27)  Aku  orinyi  
Molutonye  kugh  anga  tukul  nyo  nyarkalal,  anta  nyinte  nyo  wokisiyí  ngo  
Putíndon,  kupoto  chane  chino  kukusurchu  Puku  wawa  kech.
	 Mitoni  or  akong  nyo  wetoi  Yim  (Yoana  14:6).  Aní  (Yeso)  nyole  are  
ngo  Man,  ngo  Sopon,  Mominye  chí  nyo  ng’unjini  Papo  (Tororot)  oto  
Meweranun.  (Ighisheut  4:12)  Mominye  Sorunoto  nyo  kunyorchini  chí  
anga,  ompo  wolo  Mominye  kainata  anka  ng’uny  nyo  kíkito  tokenyorchi-
nocha  sorunot,  kupoto  kaina  Yeso.

KUPETOI  LO  NE  YIM  NYA
1.	 Lastena  ngokiku  Ighan  lokoi  cho  karamach.  Marko  1:15.
2.	 Nyono  Wolo  Mí  Yeso  ompo  saghat,  ku-le  wolo  Ilatenyi  ngo  ngokiku,  
aisagh  nyinte  kulostounyi.  Mwoghoí  Yeso  lo  ompo  Matayo  11:28  opkon-
chanun  lowur  Pich  cho  osusoy  kegh  ngo  nukisuntin  atomungwok.
3.	 Ghana  Yeso  Kristo  ong’ut  teng’etuneno  ng’oku  1  Yoana  1:7  Kison-
kachí  Yeso  Kristo  Mwotoi  ngoku  Lachim.
4.	 Konínyí  Yeso  Mongot  nyo  rel…  ngo  sopon  po  kokai.  Kimwa  Yeso  lo  
Yoana  5:24  nyinde  nyo  lumoi  ngol  Îonte-nyan,  akughan  nyinte  nyo  ki-
yokwanun,  ku-tungeto  sopon  nyopo  kokai,  Ameruokinyinyechi,  ompowolo  
kikuwer  nyinte  Meghat  akulut  Sopon. (2  Korinto  5:17)  Kulenyona  nyu,  
otomichí  oripo  Kristo,  kukiluku  Ighan  nyo  rel,  kikuwer  ngala  kony,  rose  
lo  kikurelachitu.
5.	 Isukenyi  kalya  ompo  Mukuloung’u  Rumi  5:1.  Ato  kikeyitwecha  Man  
ompo  kighanal,  kesuk  nyu  kalya  ngo  Tororot,  ompo  ara  Echotion  Yeso  
Kristo  (1  Yoana  5:11-13)  Aku  sowintonote  Kunyu,  lo  kikukonecha  Tororot  
sopon  po  kokai  nyo  mí  oripo  Werunyi  Nyinte  nyo  tungeto  weri  (Yeso)  



Kutung  sopon,  nyinte  nyomotungeto  wero  Tororot,  kumotung  nye  Sopon  
noni.  Kakirwokwa  ngalechoni,  tongutuno  lo  otungetekwa  Sopon  po  kokai,  
akwa  chona  kiaghan  Wero  Tororot.

WOLO  KUMONGTOI  MONGOT  NYO  REL
1.  Somono  Pipilia  kuteno  osiswo.  Nko  keluku  Lopoyun  ompo  or-
tunecho,  ku  omisho  ompo  mukuliskocho.  (1  Petoro  2:2).  Le  monung  cho  
kotokeyiyoi  oprichino  chepo  Mukulogh  atoyetuno  ompo  Sorunot.  Asagh  
Tororot  kunetokwa  akundoghogwokwa  ompo  owesho  Mukuloghunyi  nyo  
Tilil  otino  oletekwa  osomonoy.  (Kinetut).
2.	 Rika  Tororot  ompo  Saghat  (Soghut)  osis  lakau.  Sagha  ompo  
kainata  Yeso  Pilipi  4:6,7.  Mosuso  kegh  ngolion  anka  tukul,  wolo  ompo  
ngal  Lachim  asagh  alocho,  ato  nyinte  Soro,  akany  kungutu  mokut  kokwa  
Tororot.  Atokukamanokwa  kalya  Tororot  nyo  tuloy  Pkochin  anka  tukul  
nyopo  Ptangengmot,  mukulis  ko  kwa  nko  kinonutkokwa  ompo  Kristo  
Yeso.
3.	 Mwochino  (Sowintonchino)  Pikokwa  walak  Paraku  Yeso.  Omchino  
chane  lo  kiunyine  Echotion  (Tororot)  anta  kishonjinyi  lo  ne  Yeso.
4.  Ompo  Kisusut  –  Kuro  Yeso.  Eprania  2:18  ompo  wolo  kikutiam  nyinte  
(Yeso)  akenyaril  Kong  kumukoi  nyu  kungarach  chane  cho  Kutiomoi.
5.	 Oto  ilim  nyi  ngoku  napo  (Ikoto  lawel)  ompo  tau  Tororot.  1  Yoana  
1:9.  “Otukukstecha  ngokicha,  kighonin  nyinte  a  kupo  Man,  nyo  Mukoi  
kukotowecha  ngokichoni,  akutulilecha  ompo  ghoyun  anga  tukul.
6.	 Mukino  nyu  westeno  ngo  Kighonu  walak  (Pich  cho  Kikeyu  ku-
nyul  odeny)  Oripo  Yeso  Kristo.  Yoana  15:12.  Kirurutkochan  ku  chu  
ochomnyeno  le  oto  kiachamokwa.

